
O dixe ä figgia: « Sentime,

Se ven o sciô Baciccia,

Mia de sta a l'occio, avvardite

De fâme qualche miccia,[1]

Qualunque cösa o fasse,

Che o preghe, che o se sbrasse,

Ti devi avei pe regola

De dîghe sempre: No ».

E o va - Porriæ scommettighe,

Che o n’ëa manco ä stazion,

Che o sciô Bacciccia o capita

A batte da-o porton;

Inçerta e povea zovena

De cöse fâ e de dî,

A no vorriæ respinsilo

E a-o poæ disubbidî...

Ma lë o ghe dixe: « Amô

Ti me vœu dâ sto dô,

Ti è o chêu de dâme o vattene? »

E lë a ghe dixe: « No ».

Lê, allegro pe-a vittoria

Aççeiso de speranza,

Senz’ätre cerimonie,

O l'intra in ta so stanza....

Lë che a l’ëa stæta in regola

Co-e prescrizioin do poæ,




	↑ "De no me fâ ûnn-a miccia" into lunaio Regiña 1884

